Հոկտեմբերի ֆլեշմոբի խնդիրների լուծումներ

Առաջին մակարդակ

4. 5 վարունգի և 4 գազարի համար 120 դրամ են վճարել, իսկ 3 վարունգի և 4 գազարի համար՝ 80 դրամ։ Ի՞նչ արժե յուրաքանչյուր բանջարեղենի մեկ հատը:

Առաջին դասարանում այս խնդիրը քննարկելու համար կօգտագործենք իրական մթերքներ և գումար: Կվերցնենք և մի սեղանից մյուս սեղան կտեղափոխենք բարձրաձայն հաշվով 5 հատ վարունգ և 4 հատ գազար, որից հետո կնշենք, որ այսքանի համար վճարել ենք 120 դրամ: Գումարը կարծում եմ կարելի է ցուցադրել 10 դրամանոցներով: Միասին բարձրաձայն կհաշվենք այնքան 10 դրամ, որ դառնա 120 դրամ: Երբ սովորողներն ամբողջությամբ ընկալած կլինեն, թե որքան է վճարվել 5 վարունգի և 4 գազարի համար, կանցնենք խնդրի հաջորդ պայմանին: Կարծում եմ նպատակահարմար է խնդրի երկրորդ պայմանը ցուցադրել մեր ունեցած 5 վարունգներով: Ասվում է, որ 3 վարունգը և 4 գազարը միասին 80 դրամ են: Գազարի քանակը նույն է, միայն պետք է վարունգը քչացնենք 2 հատով (այս  մասին սովորողներն են ասում): Վարունգի 2 հատը կտեղափոխենք մյուս սեղան, որից հետո կքչացնենք նաև կոպեկները` 3 վարունգ և 4 հատ գազարի սեղանին կթողնենք 8 հատ 10 դրամ` 80 դրամ, մնացած ավելացած կոպեկները հաշվելով կդնենք 2 վարունգի մոտ, կստացվի 4 հատ 10 դրամ` 40 դրամ: Այսքանն ամբողջությամբ ընկալելուց հետո հարց կտրվի, թե ըստ իրենց որքան կարժենա 1 վարունգը: Քանի որ 2 վարունգին հասել է 4 հատ 10 դրամ, ապա 1 վարունգին կհասնի 2 հատ 10 դրամ` 20 դրամ: Ստացվեց` 1 վարունգը 20 դրամ է: Մեզ մնում է պարզել, թե որքան կարժենա 1 գազարը: Սովորողների հետ վարունգները հերթով կհանենք և միաժամանակ կպակասեցնենք նաև կոպեկները: 3 հատ վարունգի դեպքում կհանենք 60 դրամ: 4 գազարի մոտ կմնա 2 հատ 10 դրամ: Սովորողները հեշտությամբ կխմբավորեն և կգտնեն, որ 2 հատ գազարին հասնում է 1 10 դրամ: Այստեղ կխոսենք, թե ինչ է կեսը: Ինչպե՞ս կարող ենք 10 դրամը կիսել (չենք կարող), ո՞րն է 10-ի կեսը, հաշվումներ կանենք և կգանք եզրահանգման, որ 1 գազարը 5 դրամ է: 

Մոնիկա Տոնոյան

Էստեղ կարծում եմ պետք է սկսել այն փաստից, որ երկրորդ դեպքում, այսինքն 3 վարունգ եւ 4 գազարի, պակասել է երկու վարունգ եւ 40 դրամ։ Հետեւաբար երկու վարունգն արժե 40 դրամ, իսկ մեկ վարունգը` 20։ Դե եթե մեկ վարունգը 20 դրամ է, ապա 5 վարունգը` 100։ Էստեղից կգտնենք 4 գազարի գինը միասին՝ 120-100=20 դրամ։ Մեկ գազարի արժեքը կլինի 20÷4=5դրամ։ Փոքրիկներին կարելի է բացատրել ձեռքի տակ եղած իրերով՝ մատիտ, կոնֆետ,վրձին եւ այլն։

Մարիամ Մանասյան 

Կարծում եմ, որ այս խնդիրը մի քիչ դժվար կլինի առաջինների համար, բայց կփորձեմ լուծել թթուդրիկի ժամանակ, մի ափսեի մեջ կդնենք 5 վարունգ և 4 գազար, մյուս ափսեում՝ 3 վարունգ և 4 գազար, կհամեմատենք բանջարեղենների քանակները։ Սկզբում կգտնենք 120-ի և 80- ի տարբերությունը, հետո  կշարունակենք հերթով լուծել։

120-80=40

5-3=2

40:2=20

20:4=5

Վարունգ՝ 20 դրամ, գազար՝ 5 դրամ

Հենց քննարկեմ սովորողներիս հետ, կգրեմ, թե իրենք ինչպես լուծեցին։

Լուսինե Պետրոսյան Ռ.
Խնդիրը լուծել եմ 6-7 տարեկան երեխաների (իմ աղջկա և քրոջս տղայի) հետ։
Խնդիրը ներկայացնելուց առաջ պայմանները մի փոքր փոխեցի, որպեսզի երեխաներն ավելի լավ պատկերացնեին։

Այսպես ստացվեց՝

 Արփին 5 վարունգի և 4 գազարի համար 12 կոնֆետ տվեց, իսկ Ալենը 3 վարունգի և 4 գազարի համար՝ 8։ Յուրաքանչյուր բանջարեղենի մեկ հատի համար քանի՞ կոնֆետ են տվել:

Քանի որ մեզ մոտ համապատասխան քանակով գազար և վարունգ չունեինք, Արփին paint-ով նկարեց (հարմար առիթ էր copy-paste-ը ցույց տվեցի)։ 

Նկարելուց հետո սկսեցինք համեմատել։ Արդյունքում տեսանք, որ Արփին 2 վարունգ ավել ունի, քան Ալենը, հետևաբար 4 կոնֆետ ավելի շատ է տվել, քան Ալենը։ Երբ հարցրեցի, թե մեկ վարունգի համար քանի՞ կոնֆետ են տվել, սկսեցինք համեմատել նաև ավելացած վարունգներն ու կոնֆետները։ Պարզեցինք, որ մեկ վարունգի համար՝ 2 կոնֆետ։ Ստացված արդյունքը փորձեցինք օգտագործել և հաշվեցինք, թե ամեն մեկը իր կոնֆետներից քանիսն  է վարունգների համար տվել։ Պարզեցինք, որ Արփին 10հատ, իսկ Ալենը 6 հատ կոնֆետ տվել են վարունգների համար։ Առանձնացնելուց հետո յուրաքանչյուրի մոտ մնաց 2 կոնֆետ և 4 գազար։ Շատ արագ նկատեցին, որ գազարները կոնֆետներից շատ են, այսինքն՝ մեկ գազարի համար մեկ կոնֆետ չի լինի։ Իմ «բա ի՞նչ անենք» հարցին միաբերան ասացին՝ «կոնֆետը կիսենք»։ Փորձեցինք ու ստացվեց։ 2 կոնֆետից 4 հատ կես կոնֆետ ստացվեց, հետևաբար 1գազարին կես կոնֆետ բաժին հասավ։

Այսինքն` մեկ վարունգի փոխարեն 2 կոնֆետ, իսկ մեկ գազարի փոխարեն կես կոնֆետ տվեցին։

Մանուշակ Աբրահամյան
Պատասխան՝ վարունգը 20 դրամ, գազարը՝ 5: 

5. Արսինեն ծաղկի 23 թուփ տնկեց: Բոլոր թփերը, բացի ութից, մանուշակներ էին։ Մանուշակի քանի՞ թուփ տնկեց Արսինեն:

Կարող ենք նկարել Paint -ով։ Քանի որ գիտենք, որ 23 թփից 8-ը մանուշակներ չեն, կարող ենք նկարել 8 այլ թուփ, ապա 23 թուփը նկարել-լրացնել մանուշակներով։ Հետո կհաշվենք, կտեսնենք, որ եղավ 15 մանուշակ, 8 այլ թուփ։
Լիլիթ Սահակյան

Նախ նշում ենք թփերի ամբողջ քանակը՝ 23, ապա, ուշադրություն ենք դարձնում «բացի ութից» հրահանգին։ Նշանակում է մանուշակների քանակը հաշվելու համար պետք է ամբողջից հանենք 8, որպեսզի հասկանանք բացի 8-ից քանի՞ թուփ է մնացել, որն էլ կլինի պատասխանը։ 

23-8=15  

15 թուփ մանուշակ տնկեց Արսինեն։  

Աշխատանքը առավել տեսանելի լինելու համար կնկարենք paint համակարգչային ծրագրով։   

Արաքս Հովհաննիսյան
Microsoft Teams հարթակում միասին սովորողների հետ լուծեցինք  այս խնդիրը։

Խնդիրը կարդալուց հետո սովորողներից յուրաքանչյուրն իր մոտ նկարեց ծաղկի 23 թուփ, որից հետո առանձնացրեցինք 8-ը, որոնք մանուշակներ չէին՝ դրանք ներկեցինք մեկ գույնով(գույնի ընտրությունը սովորողինն էր)։ Այնուհետև այդ ութից առանձնացված ծաղկի թփերը  ներկեցինք մանուշակագույնով և հաշվեցինք, թե քանիսն էին մանուշակները։ Արդյունքում ստացվեց 15։

Խնդրի քննարկման ընթացքում նաև սովորողներն առաջարկեցին այդ 8 ծաղիկները հանել, ջնջել կամ էլ  շրջաններով   առանձնացնել, որտեղ կերևան, թե մյուսները քանի՞ հատ։

Այսպիսով` խնդիրը լուծեցինք համրանքի օգնությամբ։

Կարինե Խառատյան
Խնդիրը կարդալուց հետո, փորձում ենք, պատմել։ Հարցերի օգնությամբ սկսեցի խնդիրը ավելի հասկանալի դարձնել։ Օրինակ՝ ո՞վ կա խնդրում, ի՞նչ պետք է անի կամ արել է, ի՞նչը պետք է գտնենք։ Առաջին դասարանի սովորողների համար խնդրի երկրորդ նախադասության հասկանալը մի փոքր բարդ էր։ Հասկացել էին, որ ութը մանուշակ էին։ Շեշտը դրեցի այդ նախադասության վրա։ 

Սկսեցի օրինակներ բերել մեր անենօրյա աշխատանքներից։ Օրինակ՝ բոլոր սովորողները գնում են հեծանվավարության, բացի առաջին շարքի նստածներից։ Քանի՞ սովորող են գնում հեծանվավարության։ Փորձեցինք հասկանալ, ովքեր են գնում հեծանվավարության, և ինչ պետք է անենք։ Սկսեցինք հաշվել, այսինքն՝ ամբողջից կհանենք այդ «բացին» և մնացածը կգնան հեծանվավարության։

Թվաբանական գործողությունը կատարեցինք այսպես՝ 

Քանի որ սովորել էինք 10 թվի սահմանում, փորձեցինք նկարել մի հողակտորում 10 ծաղիկ, իսկ մյուսում` 13: 8 ծաղիկ նկարեցինք, որ մանուշակ չէին, իսկ մնացածին՝ մանուշակ էին և հաշվեցինք 15 մանուշակ:
Վարսիկ Աթոյան

Լիլիա Զախարյան
Պատասխան՝ 15: 

6. Պարտեզում շարքով տնկված էր վարդի 25 թուփ: Մեղուն նստած էր շարքի մի ծայրից հաշված՝ 17-րդ թփի վրա, իսկ խխունջը՝ շարքի մյուս ծայրից հաշված՝ 14-րդի վրա։ Մեղվի ու խխունջի միջև քանի՞ թուփ կար։
Աշխատանքն իրականացնում ենք հենց մեր դպրոցի բակում՝ վարդաստանում: Հաշվում ենք վարդի 25 թուփ: Սկսում ենք հաշվել շարքի սկզբից 17 վարդ և նշում ենք վարդը, հաշվում ենք շարքի վերջից 14 վարդ և նշում ենք այս վարդը ևս: Հաշվում ենք այդ երկու վարդերի միջև եղած վարդերի քանակը՝ 4: Հետո նույն կերպ հաշվում ենք շարքի մյուս կողմից 17-րդ և 14-րդ վարդերը, և տեսնում ենք, որ շարքի մյուս կողմից հաշվելիս էլի այդ երկու վարդերի միջև մնում է 4 վարդի թուփ:

Նաիրուհի Համբարձումյան

Մելինե Սիմոնյան

Խնդիրը կլուծենք սովորողների հետ  դասարանաում կամ դրսում: 25 սովորողներ շարքով կկանգնեն,այնուհետև կընտրեն խխունջին և մեղվին: Ըստ խնդրի պայմանի երկուսին էլ կկանգնեցնենք իրենց տեղերում, հետո  կհաշվենք թե քանի սովորղ կա  մեղվի ու խխունջի միջև:

Կարող ենք նաև խնդիրը լուծել Paint ծրագրի օգնությամբ: [image: image1.png]000000000000 000@O0000000




Կարմիր գույնով ներկված շրջանում մեղուն է, իսկ կանաչ գույնով ներկված շրջանում՝ խխունջը: Պետք է հաշվենք թե նրանց միջև քանի շրջան կա: Պատ՝ 4: 

Սիդոնյա Վիրաբյան

Սաթեն Քարաջյան

Խնդիրը լուծելու համար կօգտվենք Paint ծրագրից: Սովորողների հետ կնկարենք վարդի 25 թփի փոխարեն 25 հատ աստղիկ և մի ծայրից կհաշվենք 17-րդ աստղիկը ու կպատկերացնենք, որ այնտեղ է գտվում մեղուն, իսկ մյուս ծայրից կհաշվենք 14-րդ  աստղիկը ու կպատկերացնենք, որ այնտեղ է գտնվում խխունջը: 

Այնուհետև կհաշվենք, թե մեղվի ու խխունջի միջև քանի աստղ կա: Կտեսնենք, որ կա 4 աստղ կամ 4 վարդ: 

Արմինե Մնացականյան

Պատասխան՝ 4:
7. Տուփում կա 10 կանաչ և 5 սև մատիտ: Առանց նայելու՝ ամենաքիչը քանի՞ մատիտ պետք է հանել տուփից, որ հանած մատիտների մեջ ամեն գույնից մատիտ լինի:
Սովորողների հետ քննարկեցինք և խաղացինք։ Խաղի ժամանակ պատահական 3 մատիտ հանելուց հետո դուրս եկան երկու գույնի մատիտներ։ Բայց դա պատահականություն էր, որը կարող էր լինել  նաև 2 մատիտի դեպքում։ Իսկ տրամաբանորեն կարծում եմ՝ ամենաքիչը 11 մատիտ պետք է հանենք տուփից, որ երկու գույնի մատիտ դուրս գան։

Անի Գրիգորյան
Քանի որ ֆլեշմոբին մասնակցել է նաև աղջիկս, ասեմ մեր փորձը,  թե ինչպես արեցինք։ Օրինակ՝ սկզբում հանեցինք  10 մատիտ ( նույն սկզբունքով նաև 5, 6... մատիտ), բայց կարող էր 10-ն էլ կանաչ լիներ դրա համար պետք է հանենք 11 մատիտ , որ գոնե դրանցից 1-ը լինի սև , իսկ մնացած 10-ը կանաչ։  Լոււծման ընթացքում հասկացանք, որ պետք է ամենամեծ թվից 1 հատ էլ ավել հանել։

Գայանե Թորոսյան

Եթե տուփում կա 10 կանաչ մատիտ և 5 սև մատիտ, մենք կարող ենք հենց մատիտներով փորձել դասարանում: Վերցնենք 10 կանաչ և 5 սև մատիտ: Եթե 10մատիտ հանենք ու 10ն էլ լինեն կանաչ, բնականաբար հաջորդ 11-րդ մատիտը կլինի սև: 
Տաթև  Սահակյան

Խնդիրը պատկերացնում եմ այսպես։

Քանի որ թվերը փոքր են, խնդիրը կարող ենք լուծել երեխաների հետ համապատասխան գույներով խաղալով։ Կվերցնենք ինչ-որ  տուփ, դրա մեջ կտեղադրենք 10 կանաչ մատիտ և 5 սև մատիտ։ Երեխաների հետ կխառնենք և կսկսենք փորձը կատարել։ Եթե տասը մատիտ հանենք ու ենթադրենք, որ տասն էլ  կանաչ է  դուրս եկել, հաջորդ մատիտը հանելուց  կլինի 11 րդը, մենք կտեսնենք, որ 11- րդը գոնե սև է, այսինքն մենք ամենաքիչը պետք է հանենք 11 մատիտ, որ 2 գույնից էլ ունենանք՝ և՛ կանաչ, և սև՛։

Մարի Միքայելյան

Սովորողների հետ  տուփի մեջ դրեցինք 10 կանաչ և 5 սև մատիտ:  

Քանի որ տուփում 10 կանաչ և 5 սև մատիտ  կա, ուստի 1-ից 10 հատ մատիտ հանելու դեպքում կա մտավախություն, որ բոլոր հանած մատիտները կարող են լինել կանաչ, ուստի 10+1=11- ի դեպքում, հաստատ 2 գույնն էլ դուրս կգա։ 

Սովորողների հետ, փորձով, քննարկեցինք 11 մատիտ հանելու  բոլոր հնարավոր դեպքերը՝
11 հատ մատիտ հանելու դեպքում հնարավոր է դուրս գան՝
1սև  և 10 կանաչ
2 սև և 9 կանաչ
3 սև  և 8 կանաչ
4սև և 7 կանաչ
5սև և 6 կանաչ մատիտ: 
Սովորողների հետ համոզվեցինք, որ 11 մատիտ հանելու դեպքում հաստատ, հանած մատիտների մեջ, ամեն գույնից մատիտ կլինի:

Աշխեն Թադևոսյան

Պատասխան՝ 11: 

8. 1, 2, 3, 5, 8, 13, 21, ... թվերը գրված են որոշակի կանոնով: Կռահի՛ր կանոնը և գրի՛ր հաջորդ թիվը:

Խնդրի պատասխանն է՝ 34։ Իրար հաջորդող թվերն իրար գումարեցի և ստացա 34։(նախորդ թվերն իրար գումարեցի և ստացա հաջորդ թիվը)

Այս խնդիրը կարելի է բացատրել paint -ի միջոցով։ Շրջանի մեջ վերցնել իրար գումարվող թվերը, իսկ պատասխանը՝ քառակուսու։ Կամ կարելի է ափսեներ վերցնել և նշված քանակի կոճակներ լցնել։ Առաջին ափսեի մեջ մեկ կոճակ, երկրորդ ափսեի մեջ երկու կոճակ, իսկ երրորդի մեջ երեք կոճակ։ Թող՝ սովորողները հաշվեն առաջին և երկրորդ ափսեների կոճակները և ստանան երրորդ ափսեի կոճակները...Եվ այդպես շարունակել հաշվել բոլոր թվերը։
Անուշ Աթայան

Սեդա Խաչատրյան

Խնդիրը քննարկել ենք դասարանում։ Ասեմ, որ սովորողներն արագ գլխի ընկան և գտան օրինաչափությունը։ Յուրաքանչյուր նախորդ երկու թվերի գումարը հաջորդ թիվն է, այսինքն՝
1+2=3 

2+3=5

3+5=8

5+8=13

8+13=21

Առաջնորդվելով այս սկզբունքով գտանք նաև պահանջված թիվը՝ 13+21=34։
Սաթենիկ Սիմոնյան
Պատասխան՝ 34: 

9. Ագռավն ու մուկը օրական միասին ուտում են 2 հատ ընկույզ: Նրանք միասին քանի՞ հատ ընկույզ կուտեն 2 շաբաթում:

Թամար Մարիմյան
Նախ սովորողների հետ կվերհիշենք, որ շաբաթը 7 օր ունի, հետևաբար 2 շաբաթը 14 օր կունենա։2x7=14

Քանի որ ագռավն ու մուկը միասին օրեկան 2 ընկույզ են ուտում, ապա պարզելու համար, թե քանի ընկույզ կուտեն 14 օրում, 14 կբազմապատկենք 2-ով։ Կստանանք 28:

Հռիփսիմե Առաքելյան
Սովորողները սկզբում ասացին, որ շաբաթն ունի 7 օր, իսկ 2 շաբաթը 14 օր, այնուհետև սկսեցինք 2-ական հաշվով առաջ գնալ: Ի դեպ իմ սովորողների սիրելի խաղն է, դասարանում գրեթե ամեն օր ժամանակ ենք տրամադրում բանավոր հաշվարկին /2-ական, 3-ական և այլն/: Բանավոր կերպով հաշվելով  ստացան 28: Նկարեցինք նաև Paint նկարչական ծրագրով: 

Լենա Վարդանյան
Նախ սովորողների հետ վերհիշեցինք շաբաթվա օրերը: Հաշվեցինք և տեսանք, որ 1 շաբաթն ունի 7օր: Այնուհետև հաշվեցինք, որ երկու շաբաթն ունի 14օր (7+7=14): 1օրում ուտում են երկու ընկույզ, 2օրում կուտեն 4 ընկույզ, 3օրում կուտեն 6 ընկույզ...14օրում կուտեն 24 ընկույզ:
Սրբուհի Ներսիսյան

Պատասխան՝ 28: 

10. Գրքի էջերը համարակալված են 1, 2, 3, 4, 5 և այլն: 5 թվանշանը հանդիպում է ճիշտ 16 անգամ: Ամենաքիչը քանի՞ էջ ունի այդ գիրքը:

5, 15, 25, 35, 45, 50, 51, 52, 53, 54, 55, 56, 57, 58, 59, 

ամենաքիչը 59 էջ
Յուրաքանչյուր տասնյակում կա 1 հատ 5 թվանշան (1-49-ում 5 հատ) և 50-59ում էլ 11 հատ։
Էլյա Գրիգորյան

Սովորողների կողմից խնդրի լուծման երկու եղանակ առաջարկվեց։ Առաջին դեպքում փեյնթ ծրագրում գրեցինք էջերը 1-ից սկսած, 1, 2, 3, 4․․․․․։ Հերթով գրեցինք,միաժամանակ հաշվելով այն թվերը, որոնցում հանդիպում ենք 5 թվանշանը՝ 5, 15, 25, 35, 45, 50, 51, 52, 53, 54, 55, 56, 57, 58, 59։ Սովորողներից մի քանիսը գրելու ընթացքում հաշվի չէին առել, որ 55 թվի գրության մեջ երկու 5 թվանշան ենք գործածում, նկատեցինք, որ պետք է ուշադիր լինել այս կետին։
Խնդրի լուծման մյուս եղանակը հետևյալն էր, դասարանական գրադարանից վերցրինք Հ․ Թումանյանի հեքիաթների գիրքը և էջերը թերթելով հերթկանությամբ հաշվեցինք այն թվերը, որոնցում կա 5 թվանշանը։ Հասանք 59-ին։ Այսինքն գիրքը կարող էր ունենալ ամենաքիչը 59 էջ։
Անահիտ Մելքոնյան
Այս անգամ սովորողներին առաջարկել եմ ֆլեշմոբին մասնակցելուց բացի ընտրեն նաև մեկ խնդիր և փորձեն լուծումը ներկայացնել: Մի քանիսը փորձել են' ֆլեշմոբյան խնդիրներ: 
Իմ բաժին  խնդիրը տեսանյութի տեսքով է: 
Այսօր էլ դասարանում ենք անդրադարձել: Խոսել ենք գրքեր համարակալելուց և 16 անգամ հանդիպող 5-ը հաշվելու համար օգտագործել ենք 16 մատիտ:  Ամեն անգամ 5-ի հանդիպելիս մի մատիտ կողքի ենք դրել: Ստացվել է 5,15,25,35,45,50,51,52,53,54,55,56,57,58,59:

Նելի Թովմասյան

Գիրքը քանի՞ էջ կարող է ունենալ։ 

-10, 300, 230, 540... 

-Այո'։ Իսկ  ամենաքիչը քանի՞ էջ կարող է ունենալ, եթե 5 թվանշանը հանդիպում է ճիշտ 16 անգամ։ Առաջին «5»-ը ե՞րբ ենք տեսնում, ո՞ր էջի վրա։ 

-5-րդ։ 

-Հաջորդ 5-ը ո՞ր էջի վրա ենք տեսնում։ 

-15։ 

-Հաջո՞րդը։ 

-25, 35, 45, 55: 

-45-ից հետո մինչև 55-ը 5 թվանշանը չկա՞։ 

-Կա` 50, 51,52,53,54,55 (2 հատ): 

-Հետո՞։ 

-56,57,58,59,65, 75...

-Եկե'ք հաշվենք 5-երը, եթե 16 հատը չի լրացել, կշարունաենք համարակալել գրքի էջերը։ 

-5,15,25,35,45,50,51,52,53,54,55 (2 հատ 5), 56,57,58,59 : 16 անգամ 《5 》-թվանշանը տեսանք։ Էլ չենք շարունակում համարակալել։ 

Ուրեմն ամենաքիչը քանի՞ էջ ունի այդ գիրքը։ 

-59։ 

Լուսինե Պետրոսյան Գ.

Կարդացինք խնդիրը, քննարկեցինք, որից հետո հասկացանք, թե ինչ է պահանջում խնդիրը մեզանից։
Քանի որ մենք արդեն մեդիագրագետ ենք, այս անգամ աշխատեցինք Word ֆայլի մեջ։
Մուտքագրեցինք 1, 2, 3, 4,  5, 6, 7..... թվերը, և այդպես շարունակ, մինչև 16 անգամ հանդիպեցինք 5 թվանշանին՝   5, 15, 25, 35, 45, 50, 51, 52, 53, 54, 55, 56, 57, 58, 59։ 
Պարզեցինք, որ այս գիրքը ամենաքիչը ունի 59 էջ։
Լուսինե Բարխուդարյան

Պատասխան' 59 էջ: 

